
Shri Manivachakadhyana Stuti

શ્રીમણિવાચકધ્યાનસ્તુતિઃ

યઃ શ્રીમાન્મણિવાચકો દ્વિજભવઃ પુસ્તાક્ષમાલાધરો
ભસ્માલિપ્તકલેવરઃ શિવપદાનન્યાન્તરો જૈનહા ।

શ્રીમદ્વાચકસૂક્તિભિઃ પુરવરે શ્રીપુણ્ડરીકાભિધે
નૃત્તાધીશ્વરમીડયન્પરશિવં મુક્તો મહાન્ભાતુ સઃ॥ ૧॥

મન્ત્રી પાણ્ડ્યમહીપતેસ્સકલવિદ્ભસ્માક્ષમાલાધરઃ
સાક્ષાદાદિમસદ્ગુરોસ્સકરુણં લબ્ધાત્મબોધો દ્વિજઃ ।

વિપ્રાકારસુગોપિતેશલિખિત શ્રીવાચકો યોગિરાટ્
ધ્યેયઃ શ્રીમણિવાચકઃ સુગતહા નન્દીશ્વરાંશો મહાન્॥ ૨॥

ભસ્મોદ્ધૂલિતવિગ્રહં પરશિવધ્યાનૈકચિત્તં મુદા
રુદ્રાક્ષાભરણં સમન્દહસિતાનન્દાનનામ્ભોરુહમ્ ।

શમ્ભુજ્ઞાનરસાલયં ત્રિજગતાં નાથં સુરૈસ્સન્નુતં
શ્રીમન્તં મણિવાચકં હૃદિ સદા ધ્યાયામિ નન્દ્યાત્મકમ્॥ ૩॥

ઇતિ શ્રીમણિવાચકધ્યાનસ્તુતિઃ સમાપ્તા ।

